[image: ]
ព័ត៌មាន​សង្ខេប៖ ការ​ធ្វើ​សាប៊ូ

[image: ]
ព័ត៌មាន​សង្ខេប​ស្ដីពី​សាប៊ូ៖ ការ​ធ្វើ​សាប៊ូ

[bookmark: _GoBack]១ សេចក្តីផ្ដើមលាងដៃជាមួយនឹងសាប៊ូ


ព័ត៌មាន​សង្ខេបនេះពិពណ៌អំពីប្រវត្តិសាប៊ូ ជាអ្វីទៅជាសាប៊ូ តើសាប៊ូ​ធ្វើ​ឡើងដោយរបៀបណា និងដំណើរការពីរយ៉ាងក្នុង​ការ​ធ្វើ​សាប៊ូ។  សាប៊ូគឺជាវត្ថុចាំ​បាច់​សម្រាប់ការរក្សាអនាម័យឲ្យបានល្អ។ ការបង្រៀនប្រជាជនពីរបៀបធ្វើសាប៊ូ​នៅក្នុង​គម្រោងទឹកស្អាត អនាម័យ (WASH)។ គ្រឿងផ្សំសម្រាប់ការ​ធ្វើសាប៊ូអាចស្វែងរកបានស្ទើរតែគ្រប់កន្លែង ហើយ​វិធីធ្វើ​មាន​លក្ខណៈ​សាមញ្ញ។   ការធ្វើ​សាប៊ូនៅផ្ទះអាចឲ្យប្រជាជនធ្វើសាប៊ូដែលស្របតាមតម្រូវការ និងការ​ចូលចិត្តរបស់ពួកគេ ហើយក៏​អាចមានឱកាសធ្វើអាជីវកម្មជាមួយសហគ្រិនក្នុងស្រុកផងដែរ។

២ ប្រវត្តិសាប៊ូ
សាប៊ូត្រូវ​បានប្រើប្រាស់​ជាយូរណាស់មកហើយ។ រូបមន្តសាប៊ូបានចារិកនៅលើផ្ទាំង​ថ្ម​ចាប់ពីទីក្រុងប៊េប៊ើឡុនបុរាណបង្ហាញថាសាប៊ូត្រូវ​បាន​​ប្រើប្រាស់តាំងពី ២២០០ មុនគ្រឹះសករាជមកម្លេះ។ ហើយ​ក៏​មាន​ភស្តុតាងបង្ហាញ​ថាប្រជាជនអេហ្សិបបានប្រើសារធាតុ​ដូច​សាប៊ូជាដែល​ធ្វើ​ពីខ្លាញ់សត្វ និងប្រេង​ចម្រាញ់​ពីបន្លែ​លាយជាមួយអំបិល​អាល់កាឡាំងដែរ។  ទីក្រុងរ៉ូមបុរាណបានប្រើប្រេងក្រមួនលាបសក់របស់ពួកគេដែលមានលក្ខណៈស្រដៀងនឹងសាប៊ូដែរ ចំណែកឯទីក្រុងចិនបុរាណក៏មានភស្តុតាងបង្ហាញ​ពីការប្រើប្រាស់ផលិតផល​ដូចសាប៊ូដែរ។

ឯកសារអ៊ីស្លាមចាប់ពីសតវត្សរ៍ទី ១២​ បាន​ពិពណ៌នា​អំពី​ដំណើរការនៃ​ការ​ធ្វើសាប៊ូ ហើយ​នៅត្រឹមសតវត្សរ៍ទី ១៣ ការធ្វើសាប៊ូបានក្លាយ​ជា​ឧស្សាហូបនីយកម្មនៅ​ក្នុង​ពិភពអ៊ីស្លាម​ដោយ​មានមជ្ឈមណ្ឌលផលិតនៅទីក្រុង នេប្លូស ទីក្រុងហ្វីស ទីក្រុងដាម៉ាសស្កូស និងអាឡេប៉ូ (ប្រវត្តិសាប៊ូ ឆ្នាំ ២០១៤)។

បច្ចុប្បន្ននេះ សាប៊ូត្រូវ​បានប្រើប្រាស់យ៉ាង​ទូលំទូលាយ។ ឥឡូវនេះ យើងបានយល់ច្បាស់ហើយថាសាប៊ូមានតួនាទីសំខាន់នៅក្នុងការរក្សាអនាម័យ។ ការលាងសម្អាតដៃជាមួយនឹងសាប៊ូមានសារសំខាន់ក្នុងការកាត់បន្ថយចំនួនភ្នាក់ងារចំលងរោគនៅលើដៃ បើប្រៀបធៀបទៅនឹងការលាងសម្អាតដៃជាមួយ​ទឹក​តែមួយគត់។ សាប៊ូជួយលាងជម្រះ ខ្លាញ់ និងភាពកខ្វក់ដែលមានផ្ទុក​​បណ្ដុំបាក់តេរី​ច្រើនបំផុត។

នៅចុងសតវត្សរ៍ទី ១៨ សាប៊ូបានផលិតជាលក្ខណៈឧស្សាហកម្មបានរួម​ជាមួយ​នឹងយុទ្ធនាការនានានៅក្នុងសហភាពអឺរ៉ុប និងសហរដ្ឋអាមេរិកដែលបានបង្រៀនពី​ទំនាក់ទំនងរវាងសាប៊ូ និងសុខភាព។ ជាមួយនឹងចំណេះដឹង និងការផ្សប្វផ្សាយនេះ សាប៊ូបានក្លាយជាសម្ភារដែល​ប្រើ​តាម​គ្រួសារនៅក្នុងប្រទេសជាច្រើន (ប្រវត្តិសាប៊ូ ឆ្នាំ ២០១៤)។ 
(ក្រេឌីត៖ KUDIC, nd)

៣ តើសាប៊ូជាអ្វី? 
សាប៊ូគឺជាភា្នក់ងារលាង​សម្អាត​ដែល​បាន​បង្កើតឡើងពីការផ្សំ​បញ្ចូល​ជាតិខ្លាញ់ បាស និងទឹក។ សាប៊ូ​មាន​ច្រើន​ប្រភេទខុសៗគ្នាដូចជា សាប៊ូដុំ សាប៊ូទឹក និងម្សៅ (ឧទាហរណ៍ ម្សៅសាប៊ូ)។ គ្រឿងផ្សំផ្សេងៗទៀតអាចមាន​បន្ថែម​ទៅក្នុងសាប៊ូដើម្បីឲ្យមានគុណភាពខុសៗគ្នា​ ដូចជាក្លិនក្រអូប ឬវាយនភាព។

៤ តើសាប៊ូមាន​មុខងារដូចម្ដេច?
សាប៊ូបង្ករពីភាគល្អិតតូចៗ​ដែលអាចរលាយក្នុងទឹកក្លាយជាទឹកសាប៊ូ។ គេដាក់សាប៊ូជាមួយនឹងទឹកដើម្បីលាង​ជម្រះនូវភាពកខ្វក់ ចានដែលមានខ្លាញ់ ប្រសិនបើអ្នក​លាង​សម្អាតជាមួយនឹងទឹកទទេរ យើងនឹងមាន​អារម្មណ៍​ថានៅតែមានជាតិខ្លាញ់ដដែល។ ប៉ុន្ដែ ប្រសិនបើអ្នកដាក់សាប៊ូលាយជាមួយ​​ទឹក នោះជាតិខ្លាញ់នឹងលាង​ជ្រះអស់ហើយជាលិទ្ធផលគឺយើងទទួលបានចានដ៏ស្អាត។
៥​ តើមាន​អ្វី​ខ្លះ​នៅ​ក្នុងសាប៊ូ?
មាន​​គ្រឿងផ្សំ ៣ សំខាន់ៗនៅក្នុងសាប៊ូ ដូចជា ប្រេង​ ឬខ្លាញ់ ទឹកក្បង និងទឹក។
១.	ប្រេង ឬខ្លាញ់៖​​​ ក្រមួនធ្វើ​ពីឃ្មុំ ប័រដែលធ្វើពីប្រទាលកន្ទុយក្រពើ ប្រេងដូង ប្រេងគ្រាប់កាហ្វេ ប្រេងចម្រាញ់ពី​ដើមម្រុំ ខ្លាញ់​សត្វ​ ប្រេងត្នោត ជាតិកាត់(Shear Butter)
២. 	ទឹកក្បុង៖ សូឌីយ៉ូម អ៊ីដ្រុកស៊ីត ​​ (NaOH) ឬប៉ូតាស្យូម អ៊ីដ្រុកស៊ីត​ (KOH)
៣. 	ទឹក៖ ទឹកដប​ ទឹកច្រោះ ឬទឹកបិត​
៥.១  ទឹកក្បុង 
ទឹកក្បុងគឺជាគ្រឿងផ្សំសំខាន់មួយប្រភេទនៅក្នុងសាប៊ូ។ ទឹកក្បុងគឺជាបាស ក៏ហៅថា អាល់កាឡាំង​ផងដែរ។​​​  បាស​អាច​ឆេះ និងធ្វើឲ្យ​​ខូចជាលិកាដែលនៅរស់ ដូចជា រុក្ខជាតិ និងស្បែក។ ទឹក​ក្បុងក៏​អាចដុតលោ​​​​​​​​​ហ​​​ធាតុ​​​​​​​​​​មួយចំនួនដូចជា​​​ អាលុយមីញ៉ូម។ 
[image: ]ទឹកក្បុងគួរតែកាន់ដោយប្រុងប្រយ័ត្ន និង​ត្រូវរក្សាឲ្យឆ្ងាយពីកុមារ  និងសម្ភារដែលអាចឆាបឆេះ និង​របស់របរ​ធ្វើ​ពីអាលុយមីញ៉ូម។ យើងសូម​ណែនាំឲ្យពាក់ស្រោមដៃ និង​ពាក់អាវដៃវែង នៅពេលធ្វើការជា​មួយ​​​នឹងទឹកក្បុង។ ទឹកខ្មេះអាចបន្សាបទឹកក្បុងបាន។ ត្រូវទុក​ដបទឹកខ្មេះ​នៅជិតខ្លួន​ពេលប្រើ​ប្រាស់​​​​ទឹកក្បុង​ ប្រសិនបើទឹកក្បុងកំពប់លើខ្លួនរបស់អ្នក ត្រូវលាងជម្រះ​ ស្បែក​របស់អ្នក​ជាមួយ​ទឹក​ បន្ទាប់​មក​ជាមួយនឹងទឹក​ខ្មេះ។ 
ទឹកក្បុងអាចរកទិញបាន ប៉ុន្ដែប្រសិនបើអ្នកមិនអាចរកទិញបាននៅតាមកន្លែងលក់ទេ អ្នកអាចធ្វើទឹកក្បុង​​​តាមវិធី ២ យ៉ាង។ ដំបូង​ អ្នក​អាច​ធ្វើទឹកក្បុងតាមរយៈដំណើរការចរន្តអគ្គិសនីតាម​សូលុយស្យុង​ទឹកអំបិល ឬតាម​វិធីបុរាណជាងនេះ អ្នក​អាចធ្វើទឹកក្បុងតាមការត្រងផេះ។ វិធីនេះគឺធ្វើតាមការលាយផេះឈើខ្លឹម និង​ទឹក ហើយត្រូវស្ងោរល្បាយនេះឲ្យពុះរយៈពេល ៣០ នាទី។ នៅពេលដែលល្បាយត្រជាក់ ហើយផេះ​រងនៅបាតឆ្នាំង អ្នកអាច​ចូក​ទឹក​ក្បុងផ្នែក​ខាងលើចេញ ហើយយកទៅរក្សាទុក។ នៅពេលដែលបានផលិតបរិមាណទឹកក្បុងគ្រប់គ្រាន់ អ្នកគួរតែស្ងោរទឹកក្បុងរហូតដល់អាចដាក់ស៊ុតអណ្ដែតលើទឹកក្បុងនោះបាន។

ដើម្បីបោះចោលផេះដែល​បាន​ត្រងរួច ត្រូវកប់ផេះនៅក្នុងរណ្តៅមួយដែលមិនមាន​អ្នក​ដើរកាត់។​ ហាមគ្រប​រណ្តៅនោះ​រហូតដល់ផេះស្ងួតទាំងស្រុង។ 

៥.២ គ្រឿង​ផ្សំបន្ថែម
អាច​មាន​បន្ថែម​វត្ថុ​ជា​ច្រើន​ទៅ​ក្នុង​គ្រឿង​ផ្សំ​សំខាន់ទាំង ៣ សម្រាប់​ពណ៌ ក្លិន វាយនភាព និងពពុះ។  
	ពណ៌
	ក្លិន
	វាយនភាព

	· ពណ៌លឿង - រមៀត
· ពណ៌បៃតង - វ៉ាណស៊ុយបារាំង
· ពណ៌ត្នោត - ដើមយីហ៊ុប ម្សៅកាកាវ សូកូឡា  ផ្កាក្លាំពូ
· ពណ៌ទឹក​ក្រូច - ម្ទេស​ផ្លោកបុក
· ដីឥដ្ឋ - ក៏អាច​មានបន្ថែមពណ៌​ផងដែរ
	· ជីម្អម
· ជីអង្កាម
· ផ្កាឡាវេនដឺ
· វ៉ានីយ៍
· ប្រេង​ដែល​ចម្រាញ់ចេញ​ពី​រុក្ខជាតិ
	· ម្ស៉ៅអាវ័ន
· ត្របកផ្កា
· កាកកាហ្វេ
· ស្លឹកតែ
· គ្រាប់​ម្សៅក្តួច
· គ្រាប់ដើម​អាភៀន
· ថ្មខាត់
· បាយពោត


ស្ករគឺជា​គ្រឿង​បន្ថែម​មួយ​​ទៀត​ដែល​បាន​ដាក់​ដើម្បី​បង្កើន​បរិមាណពពុះ​សាប៊ូ។ ពពុះ​គឺ​ជាដុំ​ពពុះ​តូចៗ​ដែល​បង្កើត​ឡើង​ នៅពេល​សាប៊ូនិង​ទឹក​លាយ​ចូល​គ្នា។ អ្នកអាច​​បន្ថែម​ស្ករទៅ​ក្នុង​ទឹក មុនពេល​ដាក់​ទឹក​ក្បុង ឬ​អ្នក​ក៏អាច​បន្ថែមស្ករ​ទៅ​ក្នុងល្បាយផងដែរ នៅពេល​វាឡើងខាប់​ល្អ (​Fisher ឆ្នាំ ២០១៤)។
អំបិល​អាច​ត្រូវបាន​បន្ថែម​ទៅ​ក្នុង​សាប៊ូ​ដើម្បី​ធ្វើ​ឲ្យសាប៊ូមាន​ភាពរឹង។ ដើម្បី​បន្ថែម​អំបិល​ទៅ​ក្នុង​ល្បាយ​សាប៊ូ​របស់​អ្នក អ្នក​ត្រូវ​ធ្វើ​ឲ្យ​អំបិល​រលាយ​នៅ​ក្នុង​ទឹក មុនពេល​អ្នក​លាយ​ទឹក និង​ទឹក​ក្បុង (​Fisher ឆ្នាំ ២០១៤)។ 
៥.៣ គុណភាព​សាប៊ូ
នៅពេល​បង្កើតរូបមន្ត​ធ្វើ​សាប៊ូ គ្រឿង​ផ្សំ​អាច​ត្រូវ​បាន​កែ​តម្រូវ​ដើម្បី​គ្រប់គ្រង​គុណភាពសាប៊ូ​​ដែល​បាន​ផលិត។ ​គុណភាព​ទាំង​ប្រាំពីរ​របស់​សាប៊ូមានដូច​ខាង​ក្រោម៖  

១. ភាពរឹង៖  បរិមាណនៃភាពរឹង​ពិពណ៌នា​ថា តើ​សាប៊ូ​មាន​ភាព​រឹង​ប៉ុណ្ណា។​ ប្រភេទ​ខ្លាញ់ខុស​ៗគ្នាផលិតសាប៊ូដែល​មាន​គុណភាព​នៃ​ភាព​រឹង​ខុសៗគ្នា។ គុណភាព​នៃ​ភាពរឹងកាន់តែខ្ពស់ សាប៊ូ​នឹង​កាន់តែរឹង។
២. 	ការ​លាង​សម្អាត៖ បរិមាណ​នៃ​ការ​លាង​សម្អាតពិពណ៌នាអំពី​​សាប៊ូ​លាង​ជម្រះ​ខ្លាញ់​បាន​ល្អ ហេតុដូច្នេះ សាប៊ូ​ជម្រះកាន់តែមានប្រសិទ្ធភាព។ ទោះជាយ៉ាងណា សាប៊ូដែល​មាន​គុណភាពជម្រះខ្លាញ់​ខ្ពស់ អាច​លាង​ជម្រះ​ភាពកខ្វក់ ការពារ​ខ្លាញ់​នៅ​លើ​ស្បែក​របស់​អ្នក។ ប៉ុន្តែ ការ​លាង​សម្អាត​ដោយ​សាប៊ូនឹងធ្វើ​ឲ្យ​ស្បែក​របស់​អ្នកស្ងួត។
៣.	លក្ខខណ្ឌ៖ បរិមាណនៃ​លក្ខខណ្ឌ​ពិពណ៌នា​អំពីធាតុដែល​មាន​ក្នុង​សាប៊ូធ្វើ​ឲ្យ​ស្បែក​រលោងទន់ នឹងរលោង— ឬ​ធ្វើអោយ​ស្បែក​មាន​សំណើម—​ជាប់​នៅ​លើ​ស្បែក​ជួយ​ស្បែក​ឲ្យ​មាន​សំណើម។ ធាតុធ្វើ​ឲ្យ​ស្បែក​ទន់​​អាច​ធ្វើ​ស្បែក​ទន់ល្មើយ និងធ្វើ​ឲ្យ​ស្បែកស្រស់​ស្អាត។ 
៤. 	ជាតិក្រែមក្នុងសាប៊ូ៖​​​ បរិមាណពពុះនៅក្នុងសាប៊ូគឺជាជាតិពពុះ​​ឬជាតិរអិលនៅក្នុងសាប៊ូ។ បរិមាណពពុះ​កើន​ទ្បើង​ធ្វើ​អោយជាតិរអិលក្នុងសាប៊ូមានចំនួនតិច ។
៥.	ភាពខាប់៖ បរិមាណ​នៃ​ភាពខាប់គឺ​ស្ទើរតែ​មាន​ភាព​ផ្ទុយគ្នា​នឹងបរិមាណ​នៃ​ភាព​មាន​ពពុះ​ច្រើន។ ​ នៅពេល​បរិមាណ​នៃ​ភាពខាប់​បង្កើតឡើង ​កាន់តែ​ខាប់​ ពពុះ​សាប៊ូកាន់តែ​ច្រើន។ បរិមាណ​កាន់តែ​ទាប សាប៊ូ​បង្កើតពពុះ​ត្រសុសកាន់តែ​ច្រើន។ សាប៊ូ​ដែល​ធ្វើ​ពី​ប្រេង​អូលីវបង្កើត​បាន​ជា​សាប៊ូ​ខាប់ស្អិតដែល​មិន​មាន​ពពុះ។  
៦. 	អ៊ីយ៉ូត៖ បរិមាណ​​អ៊ីយ៉ូត​គឺ​ជា​ធាតុបង្ហាញពី​ភាពរឹង​របស់​ដុំសាប៊ូ។ បរិមាណ​អ៊ីយ៉ូតកាន់តែ​ទាប សាប៊ូ​កាន់តែ​រឹង។
៧. INS៖ អ៊ីយ៉ូត និង SAP ឬ INS ពិពណ៌​អំពី​បរិមាណ​ជាក់ស្តែង​របស់​សាប៊ូ។ INS ជា​ការ​រួមផ្សំបរិមាណ​អ៊ីយ៉ូត និងបរិមាណ​នៃការ​ធ្វើសាប៊ូ។ បរិមាណ INS កាន់តែ​ខ្ពស់ សាប៊ូកាន់តែ​រឹង។ 

បរិមាណ​ដែល​ទទួល​បាន​ការណែនាំសម្រាប់​គុណភាព​សាប៊ូ
	បរិមាណ
	ចន្លោះនៃបរិមាណ

	ភាពរឹង
	២៩-៥៤

	ការលាង​សម្អាត
	១២-២២

	លក្ខខណ្ឌ
	៤៤-៦៩

	ពពុះ
	១៤-៤៦

	ភាពខាប់
	១៦-៤៨

	អ៊ីយ៉ូត
	> ៧០ សាប៊ូទន់
< ៧០ សាប៊ូរឹង

	INS [អ៊ីយ៉ូត និង SAP]
	១៣៦-១៧០
បរិមាណល្អ​៖ ១៦០


						                               (ប្រភព៖ Soapcal, nd)
៦ ដំណើរការនៃ​ការ​ធ្វើ​សាប៊ូ
ដំណើរការនៃ​ការ​ធ្វើ​សាប៊ូ​មាន​ពីរ​ប្រភេទដែលអ្នក​អាច​ធ្វើ​លើ​ខ្នាតតូចមួយ៖ ត្រជាក់ និង​ក្តៅ។ យើង​នឹង​ពិពណ៌​អំពី​ដំណើរការ​ទាំងពីរ​នៅ​ក្នុង​ព័ត៌មាន​សង្ខេប និង​ផ្ដល់​នូវ​រូបមន្ត​សម្រាប់​សាប៊ូធ្វើ​តាម​ដំណើរការ​ត្រជាក់។  


ចំណុចល្អ និង​ចំណុច​មិន​ល្អនៃសាប៊ូធ្វើ​តាមដំណើរការ​ត្រជាក់ និងក្តៅ
	
	ដំណើរការត្រជាក់
	ដំណើរការក្ដៅ

	គុណប្រយោជន៍
	· ដំណើរ​ការ​មិន​សូវ​ថ្លៃ
· ដំណើរ​ការ​លឿន
· ងាយ​ស្រួល​ធ្វើ​សាប៊ូដែលមានក្បាច់ក្បូរ
· សាប៊ូ​មាន​ភាពរអិល និង​រលោង
	· មិន​ត្រូវការ​រយៈពេល​ផ្អាប់​​
· អាច​ធ្វើ​ឲ្យ​សាប៊ូថ្លា ឬរាវ
· រក្សា​ក្លិន​ក្រអូប​ដែល​បាន​ថែម

	គុណវិបត្តិ
	· ត្រូវការ​រយៈពេល​ច្រើន​សប្តាហ៍​ដើម្បី​ផ្អាប់ទុក
· ត្រូវការ​វិធានការ​ជាក់លាក់
· អាច​ផ្លាស់​ប្តូរ​ក្លិនក្រអូប​ដែល​បាន​បន្ថែម
· ឡើង​រឹង​ភ្លាមៗ
	· ដំណើរការ​យូរដែល​ត្រូវការ​រយៈពេល​ច្រើនជាង​ដំណើរត្រជាក់
· ហានីភ័យ​នៃ​ពពុះ​ខ្យល់​នៅ​ក្នុង​ដុំ​សាប៊ូ
· សាប៊ូ​មិនអាច​ប្រើ​បាន​យូរ


៦.១​ ដំណើរការ​​ត្រជាក់
ទោះបីជាយ៉ាងណា ដំណើរការនេះត្រូវបានស្គាល់ថាជាដំណើរការ​ត្រជាក់ វានៅតែទាក់ទងនឹង​​កម្ដៅ​ខ្លះ​ៗ​​ដែរ។ ពេលទឹកក្បុងបានលាយជាមួយទឹក វាក៏បង្កើតកម្ដៅដោយខ្លួនឯង។ ព្រមទាំង ប្រេង ជាពិសេសប្រសិន​បើពួកវារឹង ​ដូចជា​ខ្លាញ់ដុំ ឬប័រ អ្នកត្រូវតែរំលាយឲ្យទៅជាអង្គធាតុរាវសិន។ សម្រាប់ដំណើរការ​ត្រជាក់​ គឺសំខាន់ណាស់សម្រាប់ល្បាយទឹកក្បុង និង​ទឹកដើម្បីឲ្យមាន​សីតុណ្ហភាពដូចគ្នានឹងប្រេងដែរ។​ នៅពេលល្បាយលាយបញ្ចូលគ្នា  ហើយចាក់ចូលទៅក្នុងពុម្ព ពុម្ពត្រូវរុំកន្សែងដើម្បីរក្សាកម្ដៅ។ ការ​ធ្វើ​បែបនេះជួយដល់​ដំណើរការធ្វើសាប៊ូ—ដំណើការពីការធ្វើខ្លាញ់ឲ្យទៅជាសាប៊ូ។
ការវាស់ទឹកក្បុងនិង​ខ្លាញ់ត្រូវតែច្បាស់លាស់ នៅពេលប្រើប្រាស់ដំណើរការ​ត្រជាក់។ ប្រសិនបើសមាមាត្រមិនត្រឹមត្រូវតាមការគណនា និងការវាស់ទេ សាប៊ូនឹងមាន​អ៊ីដ្រុក​ស៊ីត​ច្រើនពេក​។ ​សាប៊ូមានអ៊ីដ្រុកស៊ីតច្រើនពេកនឹង​ធ្វើ​ឲ្យរោល ឬរលាកស្បែក នៅពេលប្រើប្រាស់ ឬ​សាប៊ូនឹង​ទន់​ និងមាន​ជាតិ​ខ្លាញ់ច្រើនពេក។ ​​យើង ណែនាំ​ឲ្យប្រើ ​​​www.soapcal.net,​ ​​ដើម្បីគណនាសមាមាត្រនៃគ្រឿងផ្សំ​របស់សាប៊ូ។

	គុណប្រយោជន៍
	គុណវិបត្តិ

	· ដំណើការ ២ យ៉ាងនេះមិនសូវថ្លៃ
· សាប៊ូតែងតែមានវាយនភាពនៃភាពរលោង និង​កាន់តែខាប់ 
· ដំណើការងាយស្រួលសម្រាប់ការ​ធ្វើសាប៊ូមានក្បាច់—ការ​បន្ថែម​ក្បាច់ និង​ពណ៌ច្រើនយ៉ាង
	· ការគណនាត្រូវតែច្បាស់លាស់សម្រាប់​ការធ្វើសាប៊ូ
· ត្រូវការរយៈពេល ៤​ ទៅ ៦ សបា្ដហ៍ ដើម្បីផ្អាប់សាប៊ូ
· ត្រូវការការរអនុវត្តខ្លះៗដើម្បីធ្វើ​ឲ្យ​ឡើង​ខាប់​ល្អ សាប៊ូអាចឡើង​រឹងភ្លាមៗ មុនពេលអ្នកដាក់វាទៅក្នុងពុម្ព
· អាចផ្លាស់ប្តូរ​​ក្លិនក្រអូបដែល​បាន​បន្ថែម



ដំណើការ
 ១. ការរលាយទឹកក្បុងនៅក្នុងទឹក។“ភ្លក់រក​ភាព​ឆ្អិន”— ដើម្បី​ភ្លក់ឲ្យដឹងថា សាប៊ូរបស់អ្នកផ្អាប់បានល្អ​ ហើយ​មិនសេ​​​​​សសល់ទឹកក្បុង យក​​អណ្ដាត​​របស់អ្នកទៅ​ប៉ះនឹង​ដុំសាប៊ូ។ ប្រសិន​​បើវា​មាន​​រ​សជាតិដូចជាសាប៊ូ​ជាការស្រេច។ ប្រសិន​បើអ្នក​មាន​អារម្មណ៍ថា ឆ្អិន ឬឆៅដុំៗ វាមិនទាន់ផ្អាប់បានល្អនៅឡើយ។ (Trew ឆ្នាំ ២០១០)

២. នៅក្នុងឆ្នាំងដាច់​ដោយ​ឡែក​ កម្ដៅប្រេងរហូតដល់រលាយ។  
៣. ការលាយសូលុយស្យុងទឹកក្បុងជាមួយប្រេងរាវ ហើយកូររហូតដល់​ខាប់​។​​​​​​ ​​ក្នុងរយៈពេលធ្វើសាប៊ូ នេះហៅថា ការ​ឡើងខាប់។ សាប៊ូនឹង​ឡើងខាប់ នៅពេលបន្ដក់ម្សៅសាប៊ូមួយស្លាបព្រាម្ដងបន្ដិចៗទៅក្នុងឆ្នាំង​សាប៊ូ ហើយ​ស្នាមនៃ​ការ​បន្ដក់​តិចៗ​មាន​នៅផ្ទៃខាងលើ មុនពេល​​លាយសាប៊ូបន្តិចៗម្ដងចូលទៅក្នុងឆ្នាំងវិញ។
៤. លាយ​ចូល​ក្នុង​គ្រឿងផ្សំបន្ថែម ហើយចាក់ម្សៅ​សាប៊ូចូល​ទៅ​ក្នុង​ពុម្ព។
៥. យក​កន្សែងរុំពុម្ពដើម្បី​រក្សា​កម្ដៅ ដែលជួយបង្កើន​ដល់​ការធ្វើសាប៊ូ។
៦. ទុកសាប៊ូរយៈពេល ១២​ ទៅ ៤៨ ម៉ោង។ ជា​ដំបូង សាប៊ូនឹងឡើងថ្លា ហើយបន្ទាប់មក​ទើប​ឡើង​ស្រ​អា​​ប់​​​​​​​​​​។​ នេះបង្ហាញឲ្យឃើញថា ការធ្វើសាប៊ូរបស់យើងគឺបានសម្រេច។  
៧. ក្រោយពីផ្អាប់ទុករយៈពេល ១២ ទៅ ៤៨ ម៉ោងរួច  ដោះសាប៊ូចេញពីពុម្ព ហើយកាត់ជាដុំៗ។​
៨. ឥឡូវនេះ សាប៊ូអាច​យក​មក​ប្រើប្រាស់​ដោយ​សុវត្ថិភាព ប៉ុន្ដែអ្នកគួរតែ​បន្តផ្អាប់ទុករយៈពេល ២ ទៅ ៦ សប្ដាហ៍ដើម្បី​ឲ្យ​មានគុណភាពល្អបំផុត។
រូបមន្តសាប៊ូងាយៗ
· ប្រេងអូលីវ ២ ពែង
· ប្រេងបន្លែ ២ ពែង
· ប្រេងល្ហុងខ្ញែរ ២ ស្លាបព្រាបាយ
· ប្រេងដូង ៤ ស្លាបព្រាបាយ
· ទឹកក្បុង ៤​ ស្លាបព្រាបាយ និង ២ ស្លាបព្រាកាហ្វេ
· ទឹក ១ ​ពែង



៦.២ ដំណើរការក្តៅ
ដំណើរការក្តៅសម្រាប់ការធ្វើសាប៊ូគឺ​មានលក្ខណៈស្រដៀងនឹងដំណើរការត្រជាក់ដែរ។ មិនដូចសាប៊ូធ្វើតាម​ដំណើរការត្រជាក់ទេ សាប៊ូ​ធ្វើ​តាមដំណើរការក្តៅមិនត្រូវការផ្អាប់ទុកយូរទេ។ ដំណើរការនៃការធ្វើសាប៊ូពេញលេញកើតឡើង នៅពេលកំពុងចម្អិន។  
	គុណប្រយោជន៍
	គុណវិបត្តិ

	· ការធ្វើសាប៊ូកើតឡើង នៅពេលកំពុងចម្អិន គួរតែមិនមានទឹកក្បុងនៅសល់
· មិនចាំបាច់ផ្អាប់សាប៊ូ
· អាចធ្វើ​ឲ្យ​សាប៊ូថ្លា ឬរាវ ដូចជាការប្រើប្រាស់ដំណើរការនេះ
· រក្សាក្លិនក្រអូបនៃប្រេងក្រអូប
	· ដំណើរការនេះចំណាយពេលវេលាយូរដើម្បីធ្វើ 
· ពិបាកក្នុងធ្វើ​សាប៊ូ​ដែល​មានក្បាច់​ក្បូរ
· អាចមានរន្ធខ្យល់ក្នុងសាប៊ូ
· ដុំសាប៊ូមិនប្រើបានយូរ​ដូចជាសាប៊ូដែល​ដំណើរការត្រជាក់ទេ



ដំណើរការ

១. ការរលាយទឹកក្បុងនៅក្នុងទឹក។
២.​ នៅក្នុងឆ្នាំងដាច់​ដោយ​ឡែក​ កម្ដៅប្រេងរហូតដល់រលាយ។ 
៣. លាយសូលុយស្យុង​ទឹកក្បុងជាមួយប្រេងរាវ ហើយកូររហូតដល់ឡើងខាប់។ សាប៊ូនឹងឡើងខាប់ នៅពេលបន្ដក់​ម្សៅសាប៊ូមួយស្លាបព្រាចូលទៅក្នុងឆ្នាំងសាប៊ូ ហើយស្នាម​នៃ​ការ​បន្ដក់​តិចៗ​មាន​នៅផ្ទៃខាងលើ មុនពេល​​លាយសាប៊ូបន្តិចៗម្ដងចូលទៅក្នុងឆ្នាំងវិញ។
៤. ចម្អិនម្សៅសាប៊ូនៅសីតុណ្ហភាពទាបរយៈពេល ១,៥ ទៅ ២ ម៉ោង។ ប្រើឆ្នាំង ឬឆ្នាំងចំហុយពីរជាន់។ កូរយូរៗម្ដង និងមើលដោយប្រុងប្រយ័ត្នកុំឲ្យ​សាប៊ូ​ស្ងោរឆ្អិនជ្រុល។ 
៥. ចាក់ម្សៅសាប៊ូចូលទៅក្នុងពុម្ព។
៦. ទុក​ឲ្យត្រជាក់
៧. ដោះចេញពីពុម្ព
៨. កាត់ជាដុំៗ។ សាប៊ូអាចប្រើប្រាស់បានហើយ។ 

៧. ការ​អនុវត្ត​គម្រោង​ធ្វើ​សាប៊ូ
គម្រោង​ធ្វើ​សាប៊ូអាច​ជា​ការ​បន្ថែម​ដ៏​ល្អ​ទៅ​ក្នុង​កម្មវិធី​លើក​កម្ពស់​ទឹក​ស្អាត និង​អនាម័យ​ក្នុង​សហគមន៍។ ការ​ធ្វើ​សាប៊ូ​គឺ​ជា​វិធី​ដែល​មិន​សូវ​ថ្លៃ​ក្នុង​ការ​ផ្ដល់​សាប៊ូ​សម្រាប់​គ្រួសាររបស់​បុគ្គល​ម្នាក់។ វា​អាច​ជា​ឱកាស​ធ្វើ​អាជីវកម្ម​សម្រាប់​បុគ្គលនីមួយៗ​ក្នុង​ការ​រក​ប្រាក់​ចំណូល​បន្ថែម​សម្រាប់​គ្រួសារ​របស់​ពួកគេ។

នៅពេល​ពិចារណា​អំពីគម្រោង​ធ្វើ​សាប៊ូ មាន​កត្តា​មួយ​ចំនួនដែល​ត្រូវ​គិត៖

១. គោលបំណង​នៃ​គម្រោង៖ តើ​គោលបំណងនៃ​សេចក្ដីណែនាំអំពី​គម្រោង​ធ្វើ​សាប៊ូ​នៅ​ក្នុង​សហគមន៍​គឺ​អ្វី? តើ​សាប៊ូ​​ផលិតឡើង​ដើម្បី​លើក​កម្ពស់​អនាម័យឬ? តើ​សាប៊ូ​ត្រូវ​បាន​ប្រើ​ជា​គ្រឿង​លើក​ទឹក​ចិត្ត​សម្រាប់​ឲ្យប្រជាជន​អនុវត្តអនាម័យ​ល្អឬ? តើ​សាប៊ូ​ត្រូវ​បាន​ប្រើ​ជា​គម្រោង​សម្រាប់​បង្កើត​ប្រាក់​ចំណូលឬ?  វា​មា​នសារសំខាន់​ណាស់​ក្នុង​ការ​ដឹង​ពី​គោលបំណង​នៃ​គ្រោង និង​រៀបចំ​គម្រោង​ដើម្បី​ឆ្លើយតប​ទៅនឹង​គោលបំណង​ទាំងនេះ។
២. សម្ភារ​ដែល​អាច​រក​បាន​នៅ​ក្នុង​មូលដ្ឋាន៖ ពិចារណា​ពី​សម្ភារ​អ្វី​ដែល​អាច​រក​បាន​ក្នុង​មូលដ្ឋាន​។ ភាព​ខុស​គ្នាជា​ច្រើន​នៃ​ប្រេង និង​ខ្លាញ់​ដែល​អាច​ត្រូវ​បាន​ប្រើប្រាស់​ក្នុង​ការ​ធ្វើ​សាប៊ូ។  ទឹកក្បុង​អាច​ទិញ ឬ​ធ្វើ​បាន។ សាប៊ូ​អាច​ធ្វើ​បាន​នៅ​គ្រប់ទី​កន្លែង។ ការ​ឌីស្សាញ​ប្រភេទ​សាប៊ូ​អាស្រ័យ​លើ​សម្ភារ​ដែល​អាច​រក​បាន​​ក្នុង​មូលដ្ឋាន។

៣. ការ​អនុវត្ត និង​ការ​ប្រើប្រាស់​ក្នុង​មូលដ្ឋាន — ពិចារណា​ថាតើ​ត្រូវ​ប្រើ​សាប៊ូ​ប្រភេទ​អ្វី​ និង​តើ​គុណភាព​សាប៊ូ​បែបណា​ដែល​សហគមន៍ចង់​បាន។ កត្តា​ទាំងនេះ​នឹង​ជួយ​អ្នក​សម្រេច​ថា តើ​អ្នក​ត្រូវ​ធ្វើ​សាប៊ូប្រភេទ​អ្វី។ ក្រុមខ្លះ​អាច​ចូល​ចិត្ត​សាប៊ូ​ដែល​មានគ្រាប់​តូចៗនៅ​ខាង​ក្នុង​ដូចជាថ្មខាត់ និងគ្រាប់​អាភៀនសម្រាប់​ការ​កម្ចាត់​ស្បែក​ដែល​ងាប់។ ក្រុម​ផ្សេងទៀតអាច​ចូលចិត្ត​សាប៊ូ​ទន់​ជាជាង​សាប៊ូ​រឹង។

៤.	តម្លៃ — ពិចារណា​ពី​តម្លៃ​​សាប៊ូ​ដែល​អាច​រក​នៅ​ក្នុង​មូលដ្ឋាន និង​តម្លៃ​សាប៊ូ​នៅ​ទីផ្សារ។ ប្រសិនបើ​សាប៊ូ​មិន​អាច​ធ្វើ​ឲ្យ​មាន​តម្លៃ​ថោកជាង​សាប៊ូ​ដែល​រកបាន​ក្នុង​មូលដ្ឋានទេ នោះអាច​ជា​ការ​ចាប់​ផ្ដើម​អាជីវកម្មសាប៊ូដែល​មិន​ប្រាកដប្រជា។ ប៉ុន្តែ ប្រសិនបើ​សាប៊ូ​ដែលអាច​រកបាន​ក្នុង​មូលដ្ឋាន​មិន​ឆ្លើយតប​នឹង​តម្រូវការ​របស់​ក្រុមទេ ឬមាន​តម្លៃ​​ថ្លៃជាង បន្ទាប់មក​អាច​តម្រូវឲ្យ​ធ្វើ​​សាប៊ូ​​​នៅ​ផ្ទះ។ ហើយក៏​អាច​មានទី​ផ្សារ​សម្រាប់​សាប៊ូ​ពិសេស​នៅ​ក្នុង​សមាគមន៍ ឬ​នៅ​ក្នុង​ទីផ្សារ​ផ្សេងទៀតដែរ។

៨ និយមន័យ
ទាំងនេះ​ជា​និយមន័យ​នៃ​ពាក្យ​បច្ចេកទេស​ដែល​បាន​ប្រើ​ប្រាស់​នៅ​ក្នុង​ព័ត៌មាន​សង្ខេប​នេះ។


· សារធាតុ​កាត់ស៊ី៖ សារធាតុ​ដែល​ធ្វើ​ឲ្យ​រលាក ឬ​ខូច​ជាលិកា​សរីរាង្គដោយសារ​ប្រតិកម្មនឹង​សារធាតុគីមី។
· INS៖ បរិមាណមួយ​ដែល​បាន​ណែនាំ​ដោយ​បណ្ឌិត​ រ៉ូប៊ើត អេស មេកដានីអ៊ែល នៅ​ក្នុង​សៀវភៅ​របស់​គាត់​ឈ្មោះថា Essentially Soap ។ ដោយ​ផ្អែក​លើ SAP និង​បរិមាណអ៊ីយ៉ូត ហើយ​វា​តំណាង​ឲ្យ “អ៊ីយ៉ូត និង SAP” វា​ត្រូវ​បាន​ប្រើ​ប្រាស់​ដើម្បី​ព្យាករពីលក្ខណៈ​រូបវ័ន្ត​នៃ​ដុំ​សាប៊ូជា​មួយ​បរិមាណ​ដ៏​ល្អ​គឺ ១៦០។
· ភាពខាប់៖ ប្រើប្រាស់​ដើម្បី​ពិពណ៌នា​នៅពេលសាប៊ូ​ខាប់ចាប់​ផ្តើម​ឡើងខាប់​សម្រាប់ការ​ធ្វើជា​សាប៊ូ។ សាប៊ូ​បាន​ចាប់ផ្ដើម​ក្លាយ​ជា​សាប៊ូ នៅពេលបន្ដក់​​ម្សៅសាប៊ូ​មួយ​ស្លាប​ព្រា​ទៅ​ក្នុង​ឆ្នាំង​សាប៊ូ និង "ភាពខាប់” រក្សា​រូបភាព​នៅ​ផ្ទៃខាង​លើ។
· SAP៖ បរិមាណ​នៃ​សូឌីយ៉ូម អ៊ីដ្រុកស៊ីត (ទឹកក្បុង) ត្រូវការ​ដើម្បី​ធ្វើ​ជា​សាប៊ូ​​អាស្រ័យលើ​ប្រភេទ​ប្រេង ឬខ្លាញ់​ដែល​ប្រើ។
· ការ​ធ្វើ​ជា​សាប៊ូ៖ ដំណើរការ​ដែល​ធ្វើ​សាប៊ូ—វា​ពាក់ព័ន្ធនឹង​ប្រតិកម្ម​សារធាតុ​គីមី​រវាងបាស និង​ខ្លាញ់។ 

៩ ប្រភព​បន្ថែម
Soap Calc. អាច​រកបាន​នៅ៖ www.soapcalc.net/info/soapqualities.asp
· គេហទំព័រ​នេះ​នឹង​គណនា​រូបមន្ត​សាប៊ូ​របស់​អ្នក​ដើម្បី​ធានាថា​អ្នក​មាន​សមាមាត្រ​នៃ​ទឹក​ក្បុងក្នុង​ខ្លាញ់ត្រឹមត្រូវ​។ គេហទំព័រ​នេះ​ក៏​មាន​សំណួរ​សួរ​ញឹកញាប់ (FAQs) ផងដែរ មាន​ពន្យល់​ពី​គុណភាព​សាប៊ូ និង​មាន​បញ្ជី​ឈ្មោះ​ប្រេង និង​បរិមាណ SAP។

“Soap Without a Scale” from My Self Sufficient Home. អាចរកបាននៅ៖ http://myselfsufficienthome.com/soap-without-a-scale/
· រូបមន្ត​សាប៊ូ​ដែល​បាន​ណែនាំ​នៅ​ក្នុង​ព័ត៌មាន​សង្ខេប​នេះ​មាន​នៅ​លើ​គេហទំព័រនេះ។ សូមអាន​ប្លកនេះ​សម្រាប់​កំណត់​ត្រាស្ដីពីរូបមន្ត​​របស់​អ្នក​បង្កើត។

Soap Making Essentials. អាចរកបាននៅ៖ http://www.soap-making-essentials.com/hot-process.html#.U-kBCmOgr-A
· គេហទំព័រ​នេះ​ពិពណ៌នា​អំពី​របៀប​ធ្វើ​សាប៊ូ​តាម​ដំណើរការ​ក្ដៅ។ ប្រសិនបើ​អ្នក​ចាប់អារម្មណ៍​ក្នុង​ការ​ចង់​សាកល្បង​ធ្វើ​សាប៊ូ​តាម​ដំណើរការ​​ក្ដៅ ​គេហទំព័រនេះ​គឺ​ជា​ចំណុច​ចាប់ផ្ដើម​ដ៏​ល្អ​មួយ។

១០ ឯកសារយោង

Fisher, D. (2014). Add a Bit of Sugar for Super Bubbles. About. Retrieved from: http://candleandsoap.about.com/od/tipstricks/qt/qtsugar.htm

Fisher, D. (2014). Add a Bit of Salt for a Harder Bar Quicker. About. Retrieved from: http://candleandsoap.about.com/od/tipstricks/qt/qtsalt.htm

Hoyt, G. (2010). Soap without a Scale. Five Sprouts Farm. Retrieved from: http://myselfsufficienthome.com/soap-without-a-scale/

National Kidney and Urologic Diseases Information Clearinghouse (KUDIC) (2014). Retrieved from: http://kidney.niddk.nih.gov/KUDiseases/pubs/eatright/ 

Mixon, K. (2014). Glossary of Soap Terms Related to Soap and the Process of Making Soap. Natural-soap-directory.com. Retrieved from: www.natural-soap-directory.com/soap-terms.html

Soapcalc.net, (2014). Soap Qualities. Retrieved from: www.soapcalc.net/info/soapqualities

Soaphistory.net. (2014). Soap History - All About History of Soap Making. Retrieved from: www.soaphistory.net/

Trew, Sally W and Zonella B. Gould (2010). The Complete Idiot’s Guide to Making Natural Soap. Alpha Books: New York, NY.

Zx1.net. (2014). How to Make Soap and Free Soap Formulas. Retrieved from: www.zx1.net/soap/index.html


CAWST (មជ្ឈមណ្ឌល​សម្រាប់​បច្ចេកវិទ្យា​ទឹក និង​អនាម័យ​ដែល​មាន​តម្លៃ​សមរម្យ)
Calgary, Alberta, Canada
គេហទំព័រ៖ www.cawst.org អ៊ីមែល៖ resources@cawst.org
សុខភាព​តាម​រយៈទឹកស្អាត.....ការ​ផ្ដល់ភាព​អង់អាចដល់ប្រជាជនជាសកល
ការ​ធ្វើ​បច្ចុប្បន្នភាព​ចុងក្រោយ៖ ខែ​ធ្នូ ឆ្នាំ ២០១៤


ឯកសារនេះគឺ​ជាមាតិកា​បើកចំហ។ អ្នក​អាចចែករំលែកដោយសេរីដូចជា៖

· [image: ]ចែករំលែក – ថតចម្លង ចែកចាយ និងផ្ញើឯកសារនេះ
· កែលម្អ– កែសម្រួលឯកសារនេះ

[image: ]ស្ថិតក្រោម​លក្ខខណ្ឌ​ខាងក្រោមនេះ៖
· លក្ខណៈពិសេស។ អ្នក​ត្រូវតែ​ផ្ដល់​ភាពជឿជាក់ដល់មជ្ឈមណ្ឌល​សម្រាប់​បច្ចេកវិទ្យា​ទឹក និង​អនាម័យ​ដែល​មាន​តម្លៃ​សមរម្យ (CAWST) ជា​ប្រភព​ឯកសារដើម។ សូម​រួមបញ្ជូល​គេហទំព័រ​បស់​យើង៖ www.cawst.org

មជ្ឈមណ្ឌល​សម្រាប់​បច្ចេកវិទ្យា​ទឹក និង​អនាម័យដែល​មាន​តម្លៃ​សមរម្យ និង​ប្រធាន បុគ្គលិក អ្នក​ម៉ៅការ និង​អ្នក​ស្ម័គ្រចិត្ត​របស់​យើង​មិន​ទទួល​ខុស​ត្រូវចំពោះ​ និង​មិន​ធានារ៉ាប់រងចំពោះលទ្ធផល​ដែល​បណ្ដាលមក​ពី​ការ​ប្រើប្រាស់​ព័ត៌មាន​ដែល​បាន​ផ្ដល់​ឲ្យ​ឡើយ។

